
Seçkilərin Monitorinqi və Demokratiyanın Tədrisi Mərkəzinin 

2022-ci ilin 8 ayı ərzində ictimai-siyasi fəallar və vətəndaş cəmiyyəti təmsilçilərinə qarşı  

siyasi təzyiq və təqib halları ilə bağlı  

Açıqlaması 

Seçkilərin Monitorinqi və Demokratiyanın Tədrisi Mərkəzi (SMDT) son dövrlərdə hökumət 

tənqidçiləri, vətəndaş cəmiyyəti nümayəndələri, hüquq müdafiəçiləri və jurnalistlərə qarşı 

artan siyasi təzyiq və təqib hallarından narahat olduğunu bildirir, hüquq mühafizə orqanlarının 

bu hallarla bağlı obyektiv araşdırmalar aparmadığını bəyan edir.  

SMDT qeyd edir ki, 2022-ci ilin 8 ayı ərzində ən azı 20 hal üzrə siyasi fəallar, vətəndaş 

cəmiyyəti nümayəndələri, ictimai fəallar, bloqqer və jurnalistlər hüquq-mühafizə orqanlarının 

siyasi motivli təqibinə məruz qalaraq, saxlanılmış və ya polisə aparılaraq hədə-qorxuya məruz 

qalıblar (ətraflı məlumat üçün sondakı Əlavəyə diqqət yetirin).  

Məsələn, ictimai fəal Bəxtiyar Hacıyev il ərzində 3 dəfə (8 mart, 21 aprel və 22 avqust 

tarixlərində) saxlanılıb və bu zaman alçaldıcı rəftara, fiziki və psixoloji təzyiqlərə məruz qalıb. 

Bəxtiyar Hacıyevi sonuncu dəfə - avqustun 22-də mülki geyimli şəxslər saxlayaraq, məcburi 

şəkildə Daxili İşlər Nazirliyi Baş Mütəşəkkil Cinayətkarlıqla Mübarizə İdarəsinə aparıblar. 

Hacıyev bildirib ki, idarədə ondan sosial media hesabları vasitəsilə Daxili İşlər Nazirliyinə 

yönəlmiş tənqidləri dayandırmaq tələb olunub.  

Xatırladaq ki, fevralın 17-də ‘Müdafiə Xətti’ təşkilatının təmsilçiləri Rüfət Səfərov və Zaur 

Əkbər onlara daxil olmuş şikayəti araşdırarkən, zorla saxlanılaraq polis bölməsinə aparılıblar. 

Hər iki şəxs polis bölməsində fiziki və psixoloji təzyiqlərə, təhqirlərə məruz qaldığını bildirib.  

Martın 28-də isə ictimai fəal, Meclis.info portalının təsisçisi İmran Əliyevi küçədə mülki 

geyimli şəxslər saxlayaraq, DİN-in Baş Mütəşəkkil Cinayətkarlıqla Mübarizə İdarəsinə 

aparıblar. Əliyev 20 saata yaxın dindirilib, ictimai fəaliyyəti barədə sorğu-sual olunub, bu vaxt 

ərzində isə onun saxlanma yeri yaxınlarına bildirilməyib.  

Bundan başqa, Müsavat  Partiyasının üzvü Əziz Məmiyev iyulun 20-də Nazirlər Kabinetinin 

qarşısında Azərbaycan Respublikasının quru sərhədlərinin açılması tələbi ilə keçirilən aksiya 

zamanı saxlanılıb. O saxlanılarkən və daha sonra polis bölməsində döyüldüyünü, təhqir və 

alçaldıcı rəftara məruz qaldığını bildirib. Məmiyevə qarşı zorakılıq tətbiq etdiyi bildirilən polis 

nəfərinin şəklini avqustun 11-də sosial mediada yaydığı üçün ictimai fəal Gülnarə Rəhimovaya 

qarşı Cinayət məcəlləsinin böhtan və ağır cinayətdə ittiham etmə maddələri üzrə cinayət işi 

açılıb. 

Bu cür təzyiq halları ilə bağlı siyasi fəallar və vətəndaş cəmiyyəti nümayəndələrinin mayın 14-

də “Kriminal Dövlət İstəmirik” şüarı ilə təşkil etdiyi aksiyada 30 nəfərədək iştirakçı 

saxlanılaraq polis bölmələrinə aparılıb.  

SMDT siyasi motivli təzyiqlərlə bağlı istintaq orqanlarının laqeyd və qeyri-peşəkar 

yanaşmasını qınayaraq bildirir ki, ictimai fəallar, vətəndaş cəmiyyəti nümayəndələri və 

jurnalistlərə qarşı təzyiq hallarının qarşısının alınmaması, o cümlədən baş vermiş zorakılıq 

hallarının obyektiv şəkildə araşdırılmaması hökumətin öz tənqidçilərinə qarşı barışmaz siyasi 

münasibətinin göstəricisidir.  



SMDT bir daha xatırladır ki, Azərbaycanda vətəndaşların ifadə, sərbəst toplaşma, ədalətli 

araşdırma və işgəncə və alçaldıcı rəftara məruz qalmamaq hüquqları həm ölkə Konstitusiyası, 

həm də Azərbaycanın tərəfdaş çıxdığı beynəlxalq insan hüquqları sənədləri, o cümlədən, 

Avropa İnsan Hüquq və Azadlıqları üzrə Konvensiyası və Mülki və Siyasi Hüquqlar üzrə 

Beynəlxalq Pakt ilə qorunmalıdır.  

SMDT yuxarıda vurğulanan siyasi motivli təzyiq və təqib hallarını nəzərə alaraq aşağıdakı 

çağırışları edir; 

 Azərbaycan hökuməti tənqidi fikirlərin susdurulması niyyəti daşıyan siyasi motivli 

təzyiq və təqiblərə son qoymalı,  baş vermiş hüquq pozuntularına görə istintaq orqanları 

və məhkəmələrin hərtərəfli və effektiv araşdırmalar aparmasına müdaxilə etməməlidir;  

 Azərbaycan hökuməti siyasi azadlıqların pozulmasına dair Avropa İnsan Hüquqları 

Məhkəməsinin qərarlarının icrasına dair Avropa Şurası Nazirlər Komitəsinin 

tövsiyyələrinə əməl etməli, ölkədə insan hüquqları, o cümlədən, ifadə azadlığı, sərbəst 

toplaşmaq, birləşmək, işgəncə və alçaldıcı rəftara məruz qalmamaq və ədalətli 

mühakimə hüququnun müdafiəsi ilə bağlı islahatlar həyata keçirməlidir.  

 Avropa Şurası Azərbaycanla 2022-ci ilin Aprel ayında imzalanan ‘Fəaliyyət planı’nın 

icrasında, Avropa Birliyi isə Azərbaycanla imzalanması gözlənilən geniş və starteji 

əməkdaşlıq sənədində insan hüquqlarının effektiv müdafiəsinə diqqət yetirməli və 

siyais təzyiq hallarına həssas yanaşma sərgiləməlidir; 

 Avropa Şurasının Parlament Assambleyası “Azərbaycanda jurnalistlər və hüquq 

müdafiəçilərinin təhlükəsizliyinə dair” hazırladığı hesabatda yuxarıda sadalanan 

hallara diqqət ayırmalı, Avropa Şurasının Baş katibi və Nazirlər Komitəsi 

Azərbaycanda Avropa İnsan hüquqları Məhkəməsinin qərarlarının icrasına xüsusi 

diqqət yetirməldir. 

 

 

 

 

 

 

 

 

 

 

 

SMDT İdarə heyəti  

Bakı, Azərbaycan  

1 Sentyabr 2022-ci il  



Əlavə No.1:  

2022-ci ilin ilk 8 ayı ərzində qeydə alınmış  

siyasi təzyiq və təqib və istintaq nəticəsizliyindən 

narazılıq halları 

 

 

Sıra 

 

Tarix 

 

İddiaçı şəxs və şəxslərin kimliyi 

 

Məlumat 

 

 

1 

 

 

12 Yanvar 2022 

 

Tofiq Yaqublu 

 

Tofiq Yaqublu işgəncə şikayətinə görə cinayət 

işinin açılmadığını deyir 

 

 
2 

 

 
18 Fevral 2022 

 

 
Rüfət Səfərov 

 

 

 
Hüquq müdafiəçiləri polisin qanunsuz 

hərəkətindən prokurorluq orqanlarına şikayət 

verəcəklər 

 

 

3 

 

21 Fevral 2022 

 

Müxalif fəallar 

 

AXCP Sumqayıtda fəallara təzyiq 
edildiyini bildirib 

 

4 

 

22 Fevral 2022 

 

Pünhan Kərimli 

 

Almaniyadan göndərilmiş daha bir fəal 

həbs edilib 

 

 

5 

 

 

7 Mart 2022 

 

 

Müxalif fəallar 

 

 

Polis AXCP toplantısının iştirakçılarını 

saxlayıb 

 

6 

 

8 Mart 2022 

 

Bəxtiyar Hacıyev 

 

İctimai fəal Bəxtiyar Hacıyev saxlanılıb 

 

 

7 

 

 

9 Mart 2022 

 

Nərgiz Absalamova 

 

Jurnalistin polis zorakılığına məruz qalması 

ilə bağlı şikayəti 

araşdırılmayacaq 

 

 

8 

 

 

16 Mart 2022 

 

 

Şahin Rzayev 

 

 

Gəncədə AXCP fəalı saxlanılarkən zorakılığa 

məruz qalıb 

 

 

9 

 

 

29 Mart 2022 

 

 

Samir Aşurov 

 

 

Almaniyadan deportasiya edilmiş daha bir 

müxalifətçi saxlanılıb 

 

 

10 

 

 

30 Mart 2022 

 

 

İmran Əliyev 

 

 

İmran Əliyev polis bölməsindən buraxılıb 

 

 

11 

 

 

5 Aprel 2022 

 

 

Əziz Məmiyev 

 

 

Əziz Məmiyev etiraz aksiyası keçirib 

 

 

12 

 

 

21 Aprel 2022 

 

 

 

Bəxtiyar Hacıyev 

 

 

Bəxtiyar Hacıyev naməlum istiqamətə aparılıb 

təhdid edildiyini deyir 



 

13 

 

 

22 Aprel 2022 

 

Rüfət Səfərov 

 

Hüquq müdafiəçisi məhkəmə monitorinqi zamanı 

polis zorakılığı ilə üzləşdiyini bildirib 

 

 

 

14 

 

 

20 May 2022 

 

 

İmran Məmmədov, Elgiz Məmmədov 

 

 

Məhkəmədə saxlanılan iki inanclıdan xəbər yoxdur 

 

 

15 

 

 

21 May 2022 

 

 

Rəşad Ramazanov 

 

 

Keçmiş siyasi məhbus, bloqqer Rəşad Ramazanov 

saxlanılaraq yenidən narkotik ittihamı ilə həbs 

edilib 

 

 

 

16 

 

 

24 May 2022 

 

 

Aytən Məmmədova 

 

 

Bıçaqla naməlum şəxs tərəfindən hədələnmiş 

Aytən Məmmədova istintaqın nəticəsiz olmasından 

narazıdır 

 

17 

 

20 İyul 2022 

 
 

Əziz Məmiyev 

 

 
 

Quru sərhədlərinin bağlı qalmasına etiraz 

aksiyasında saxlanılan Əziz Məmiyev polis 

bölməsində zorakılığa məruz qaldığını bildirir 

 

 

 
18 

 

 
26 İyul 2022 

 

Əlikram Xurşidov 

 

 
Məhkəmə Müsavat Partiyasının funksionerinin 

apellyasiya şikayətini təmin etməyib 

 

 

19 

 

 

22 Avqust 2022 

 

 

Bəxtiyar Hacıyev 

 

 

Bəxtiyar Hacıyev saxlanılıb yenidən təhdid 

edildiyini deyir 

 

20 

 

24 Avqust 2022 

 

Gülmirə Rəhimova 

 

Cəbhəçi xanımdan polis şikayətçidir 

 

 

 


